                            Årsmelding  Gjemnes Bonde og Småbrukarlag 2012
Styret har vore sammansett slik:        Eli Kristin Aalbu Sæther – leiar
                                                            Bjørn Inge Naastad  - nestleiar
                                                            Anlaug Rekaa – skrivar
                                                            Elin Stenkjær - kasserar
                                                            Margrethe Silset - studieleiar
Styret har hatt 8 styremøte + eit arbeidsmøte i tilkn. til studiearbeid foran jordbruksforhandlingane.
1. og 2.vara(web-ansvarleg) har vore innkalla på alle styremøta.
Medlemstal pr. 12/12-2012:  41 stk.
Margrethe Silset og Kristine Måløy var utsendingar til fylkesårsmøte den 24.-25.mars i Surnadal.
Eli Sæther møtte som vara i fylkesstyret. Som 1.vara har ho  og møtt fast på fylkesstyremøta. Stein Brubæk er styremedlem i fylkeslaget og leiar i Internationalt utvalg i Norsk Bonde og Småbrukarlag.
Margrethe Silset var utsending til landsmøtet 3.-5.nov. på Lillehammer. Paul Einar Sæther møtte som ungdomsrepresentant for Møre og Romsdal. Det var og med 2 observatører frå Gjemnes.
Gjennom året har vi hatt følgjande aktivitetar:
-Styret har hatt studiering om jordbruksforhandlingane og den nye landbruksmeldinga til Brekk. Det var stor spenning i år om vi fekk ei kursendring i landbrukspolitikken. Norsk mat på norske ressurser over heile landet var eit av hovudbodskapa  i Landbruksmeldinga. Men det vart brudd i forhandlingane også i år...
-Vi er no endeleg registrert i Enhetsregisteret i Brønnøysund og har fått organisasjonsnummer.
-Vi har søkt om midler frå Bernhard Indergaard og hustru sitt legat og fikk tildelt 3000kr
-Vi er komme på «nett»! Madlen Behrendt har designa ei kjempefin web-side til oss, og ho har gjeve Paul Einar Sæther opplæring i å bruke sida. Vi har web-sideoppdatering som sak på styremøta og prøver å legge inn nytt stoff med jamnå. Viktig at det er «liv» i sida. Da blir ho interessant å lese.
-Kjøkkenhagekurset som laget arrangerte i vår vart kjempesuksess med 14 påmeldte. Kirsty McKinnon frå Bioforsk Økologisk på Tingvoll var kursleiar, og eit besøk til Stjernehagen på Tingvoll Gard inngikk som ein del av kurset. «Kjøkkenhage» var ikkje godkjent med studieplan frå før, så den driftige studieleiaren vår, Margrethe, sette seg ned og laga eit oppsett som no ligg inne med eige studieplannummer. Det vart i ettertid framheve som eit aktuelt kurstips frå studieforbundet.
-Lag og organisasjoner i Gjemnes er oppfordra til å lage meir liv og trivsel i sentrum og 14.juli var det vår tur. Vi solgte bakels og baud på «bondequiz» mm. ilag med Bondelaget.
-Dyregod-dagane 2012:  Vi hadde stand ilag med fylkeslaget. Lokallaget betalte standleia.Kristine, Paul Einar og Adrianna gjorde ein bra innsats som standvakter. Frå fylkeslaget stilte Jorunn Kvernen og Bent Moen.Per Olaf Lundteigen var invitert til å delta i Dyregod-arrangementet i år. I den anledning fekk vi med oss Gjemnes Bondelag og Arnar Lyche til å arrangere ein tur til Silset og Indergardssetra for å vise Lundteigen noko av bygda og  landskapet som omkranser Dyregod-arrangementet – og for å reflektere over landbruket – før, no og i framtida.
Det var og laget vårt som stod for innkvartering av Lundteigen, og den oppgava tok Anlaug og Olav Bjørn seg av.
--20.oktober var vi med å arrangere «Bondefest» på Batnfjordsøra. Ca. 70 frammøtte. Elin og
Bjørn Inge var våre folk i arr. komiteen.
-Innsamling av landbruksplast. Dette har fungert dårleg i dei par siste åra. Ein god del plast har vorte ligande, og til sist hamna på bålet.Vi har skreve brev til Landbrukskontoret i Gjemnes, der vi tek opp dette problemet.
-HMS-kurs. Vi har formidla tilbud om kurs i praktisk HMS-arbeid til medlemmane og fleire av medlemmane har delteke på desse kursa.
-Strategisk næringsplan i Gjemnes har vore lagt ut til høyring, og vart vedteke av kommunestyret i vår . Vi såg litt på denne plana og fann ut at landbruket var lite synleg i plana. Her mangler det mykje landbruksfagleg kompetanse!Vi vart for sein til å gi nokor uttale i denne omgang. Slo fast at det er viktig å sette seg inn i kommunale planer, og avventer no ei forhandsmeldt rullering av arealdelen av kommuneplana.
Laget her ein eigenkapital på kr. 15.000.
Persetra den 19/12-2012
                                                                          Eli Kristin Aalbu Sæther
                                                                            -leiar.
